


Як толькі грымнуў залп «Аўроры»,

хіснуўся, трэснуў ночы цень,

ярчэй заззялі ў небе зоры,

вітаючы наступны дзень,

які працоўным нёс надзею

на лепшы лёс і ясны шлях.

Зара світання маладзела,

як пралетарскі алы сцяг.



Як толькі грымнуў залп «Аўроры»,

на ўсіх пяці мацерыках

шырэй рассунула прасторы

народам

Леніна рука.

У грудзі біў шчэ вецер золкі.

Вучыў рабочых правадыр,

як здабываць рукой мазольнай

свабоду,

роўнасць,

шчасце,

мір.



Як толькі грымнуў залп «Аўроры»

час павярнуў у новы век:

з няволі,

крыўды,

зла

і гора

памкнуў да сонца чалавек,

адчуў,

што вольны ён — як волат,

спіну і плечы развінаў,

эмблему працы —

Серп і Молат

над родным краем уздымаў.



Як толькі грымнуў залп «Аўроры»,

цары,

султаны,

каралі

трасліся за свае кароны

ў іжо ўтрымаць іх не змаглі —

змятаў імперыі з планеты

рэвалюцыйны грозны шквал.

І ў такт народным марам светлым

лунаў

«Інтэрнацыянал ».




